
AЛATAУ
Ардагері

Салтанатты шара басталмас бұрын облыс әкімі Ма-
рат Сұлтанғазиев Алматыдағы Қытай Халық Респу-
бликасын Бас консулы Цзян Вэй, Қырғызстанның Бас 
консулы Жеңісбек  Асанқұлов, Түркияның Бас консулы 
Э.Мүдеррісоғлы сынды бірқатар көрші және бауыр-
лас елдің дипломаттармен бірге ақбоз үйлерді аралап 
шықты. Әрбір үйдің алдында қыз ұзату, бата беру, тұ-
саукесер, беташар, тағы да басқа халқымыздың салт-
дәстүрі мен жөн-жоралғысынан көріністер көрсетілді.

Сахна алаңында алтын түстес киінген бишілер тобы 
күннің көтеріліп келе жатқанда, күнмен бірге тіршілік 
атаулы оянатындығын, жер бетіне нұр құйылатындығын 
бимен нақыштаса, жасыл киім киген биші қыздар күн 

көтерілгеннен кейінгі көктемдегі тіршілікті бейнелеп, 
сылдырап аққан суды, бүр жарған ағашты, көк шалғын 
жерді, бір сөзбен айтқанда көктемгі көріністі би қи-
мылымен тамаша жеткізе білді.

Облыс басшысы Марат Сұлтанғазиев жиналған қа-
уымды Наурыз мерекесімен құттықтап, аймақ жұрт-
шылығына ынтымақ пен береке, ырыс пен несібе тіледі.

- Тарихы терең, тағылымы мол әз-Наурыз - жаңашыл-
дық пен жасампаз рухтың жаршысы, адам мен табиғат 
арасындағы үндестіктің, келісім мен татулықтың алтын 
арқауы. Мемлекет басшысы Қасым-Жомарт Кемелұлы 
Тоқаевтың бастамасымен бұл мереке өткен жылдан 
бастап Наурызнама тұжырымдамасы аясында жаңа 
форматта, он күн бойы аталып өтуде. Наурыз тойын 
кең көлемде мерекелеу ұлттық құндылықты арттырып, 
бірлігімізді нығайтатыны сөзсіз.

Наурызнама онкүндігі халық арасында бір-біріне де-
ген сый-құрметті қалыптастырып, татулық пен бірлікті 
насихаттайды. «Ынтымақты елге бақ қонады, бейбіт 
елге береке кіреді» дегендей, ендігі біздің міндетіміз - 
барымызды бағалап, бірлігімізді нығайту, Отанымызды 
одан әрі өркендету. 

Жасампаздығы мен қуаты артып келе жатқан об-
лыс орталығы - Қонаев қаласының ажары мен айбы-
ны күннен-күнге дамып, жаңарып, мәдениет пен эко-
номика саласында жаңа биіктерге жетіп, заманауи 
инфрақұрылыммен өркендеп келеді. Биыл ең ұлы әрі 
қастерлі мереке - Жеңістің 80 жылдығы кеңінен атап 
өтеді. Жылдағы дәстүрге сай, мереке қарсаңында және 
9 мамыр күні соғыс ардагерлері мен тыл еңбеккерлері-
не құрмет көрсетіледі. Осындай шаралар бүгінгідей 
бейбіт өмір сыйлаған ардагерлердің ерлігін ешқашан 
ұмытпауымыз керектігін тағы бір мәрте еске салады. 

Биыл-Қазақстан халқы Ассамблеясының құрылға-
нына 30 жыл. Ассамблеяның 30 жылдық тарихы - 
еліміздегі достық пен ынтымақтастықтың, келісім мен 
тұрақтылықтың жарқын көрінісі. Осы уақыт аралығын-
да Ассамблея өз қызметінің маңыздылығын дәлелдеп, 
Қазақстан халқының бірлігі мен ел болашағына деген 
сенімін нығайтты. Бүгінде Ассамблея этносаралық 
келісім мен тұрақтылықты сақтап, елімізде бейбітшілік 
пен өзара сыйластықты қамтамасыз ету бағытында 
маңызды жұмыс атқаруда. 

Баршаңызды көктем мерекесімен шын жүректен құт-
тықтаймын! Егеменді еліміздің іргесі берік, мәртебесі 
биік, болашағы жарқын болсын.

Ұлыс оң болсын, ақ мол болсын,- деді Марат Елеу-
сізұлы.

Кең даланың төсінде мыңдаған жылдар бойы ізгілік-
тің шұғыласын шашып келген Наурызнаманың ғибрат-
ты дәстүрлерінің бірі – жиналған жұртқа рухани азық 
болар ән-күйлер мен өлең-жырларды тарту ету болса, 
сахнаға шыққан өнерпаздар ғажайып өнерімен қоса, 
еліміздің басты құндылығы елдігіміздің тірегі – ынты-
мақ пен бірлігін паш етті.

Салтанатты кештің концерттік бағдарламасының 
шымылдығы дәулескер күйші,  Қазақстанның халық 
әртісі Секен Тұрысбековтің «Ақжауын» оркестрі мен 
100 жас домбырашылардың әйгілі композитор Нұрғи-
са Тілендиевтің 100 жылдық мерейтойының құрметі-
не «Ата толғауы» күйімен ашылды. Тілеубай Әнәпия, 
Жігер Омархан, Ардақ Әмірқұлова, Айдана Әнәпияева, 
Бибол Ғаппар орындаған «Ән шашу», дәстүрлі әнші 
Өмірқұл Айниязовтың «Наурыз» әні «Алтынай» халық 
биі ансамблінің орындауындағы бимен үйлесім тауып, 
көрерменнің көңілін серпілтті.

Ақиық ақын Мұқағали Мақатаевтың сөзіне жазылған 
Талғат Сарыбаевтың «Наурыз думан» әні алғаш рет 
1988 жылы орындалған екен. Содан бері жүректерге 
саз болып құйылып, мәңгі жатталып қалған бұл әнді 
«Назар» тобы мен Сүйінбай атындағы Алматы облы-
стық филармониясының әншілері Медет Урумбаев, 

Сырым Жазылбек, Сейіт Бағдат, 
Қуаныш Шәкіровтің орындауында 
жаңа қырынан танылды. 

Екі сағатқа созылған концерт-
тік бағдарламада елімізге таны-
мал бірқатар өнер жұлдыздары 
мен облыстық Сүйінбай атындағы 
филармониясы әншілері, «Ал-
тынай» халық биі ансамблі, «Райс» 
би ансамблі, «Кербез» би тобы, 
«Топжарған», «Назар» топтары, 
«Үшқоңыр» фольклорлы-этногра-
фиялық ансамблі өз өнерлерін көр-
сетіп, мереке көркін қыздырды. 

Бердібек Соқпақбаев атындағы 
орталық саябақта өткен спорттық 
жарыстарды Алматы облыстық дене 
шынықтыру және спорт басқар-
масы, облыстық дене шынықтыру 
мен спортты дамыту орталығы ұй-
ымдастырды. Қала тұрғындары мен 
қонақтары қазақша күрес, арқан 

тартыс, қошқар көтеру, ләңгі тебу, армрестлинг, асық 
және садақ атудан жарысқа түсті. Аталған шараның 
негізгі мақсаты ұлттық құндылықтарды құрметтеу мен 
салауатты өмір салтын насихаттауға арналды. Жүлделі 
орындар иеленгендерге ақшалай-бағалы сыйлықтар та-
быс етілді. 

«Мұндай спорттық шаралар қазақ халқының бай мә-
дениетін паш етуге, денсаулықты нығайтуға, ерік-жі-
герді арттырып, спорттық рухты көтеруге мүмкіндік 
береді. Сонымен қатар жас ұрпақтың бойында ұлттық 
сананың қалыптасуына ықпал етеді», - деді облыстық 
дене шынықтыру және спорт басқармасының басшысы 
Айбол Күлбаев. Мерекені тамашалауға келген халық 
наурыз көже, қымыз бен шұбат және басқа да қазақтың 
ұлттық тағамдарынан дәм татты.  

Наурыз мерекесінен әрбір адам той-думан - Жыл 
басы ғана емес, сонымен бірге қазақтың тамырына 
қан жүгіртіп, санасын серпілтетін, рухани қуат беріп, 
жүрек түкпірінен терең орын алатын ұлттық мереке 
екендігіне тағы бір мәрте көз жеткізіп қайтты.

Заңғар АЛТАЙ,
Қонаев қаласы

Алматы облысы әкімдігінің Ұлыстың ұлы 
күніне арнап ұйымдастырған «Наурыз – бе-
реке бастауы» мерекелік думаны халықтың 
ынтымағы пен бірлігінің, өзара мейірімінің, 
мерекесі мен берекесінің жарқын көрінісі-
не айналды. Қонаев  қаласының орталық 
алаңына жиырма бес он алты қанатты киіз 
үйлер тігіліп, оның жанында ұлттық салт-
дәстүрді насихаттау мақсатында қойылған 
бағзы замандардан халқымызбен бірге жа-
сасып келе жатқан ұлттық құндылықтардан 
сыр шертетін көріністер өзінің үйлесімділі-
гімен көпшіліктің көңілінен шықты. 

ҚоғамҚоғам  

Рухани қуат берген мерекеРухани қуат берген мереке
Апта жаңалықтарыАпта жаңалықтары

Береке мен бірлік мерекесі
Іле ауданында Наурыз мерекесі кең ауқымда өтті. Өтеген батыр 

ауылындағы Арбатта ұлттық дәстүр мен мәдениетті дәріптей-
тін көрме ұйымдастырылды. Шара барысында қазақтың ұлттық 
тағамдары мен сәндік-қолданбалы өнер туындылары ұсынылды. 
Сонымен қатар спорттық ойындар ұйымдастырылып, тұсау кесер, 
қыз ұзату сияқты дәстүрлер көрсетілді.

Аудан тұрғындары 
көп жиналған бұл ме-
рекелік шараға Алматы 
облысының әкімі Марат 
Сұлтанғазиев арнайы 
қатысты. Көрмені ара-
лап, халықпен кезде-
скен облыс басшысы 
өзінің құттықтауында 
Наурыз мейрамының 
ұлттық құндылықтарды 
жаңғыр тудағы маңыз-
дылығын атап өтті.

- Наурыз-береке мен 
бірліктің, көктем мен 

жаңарудың мерекесі. Бүгінгі мерекелік шаралар халықтың ынтымағын 
арттырып, ұлттық құндылықтарды дәріптеуге бағытталған,-деді облыс 
басшысы өзінің сөзінде. 

Сондай-ақ, Алматы облыстық ақсақалдар кеңесінің төрағасы 
Е.Тұрымбетов, Іле ауданының әкімі Қайыржан Серікбайұлы аудан 
тұрғындары мен қонақтарды Ұлыс мейрамымен құттықтап, ізгі тілек-
терін жеткізді.

 Меркені тойлауға келгендердің барлығы киіз үйлерде жайылған 
ақ дастархан басынан наурыз көжеден дәм татып, бауырсақ, құрт-
ірімшікпен шай ішіп, ризалықпен тарқасты.

Өз тілшіміз.

Тілектер тоғысқан күн
Ұйғыр ауданының орталығы - Шонжы ауылында жыл басы, күн 

мен түннің теңелген күні Әз - Наурыз мерекесі аталып өтті.
 Алаңға аудандағы ауылдық 

округтер мен мекеме, кәсіпо-
рын, ұжымдардың бірлесіп 
тіккен 14 қазақ үйлер мен жи-
налған халық мерекенің шы-
райын аша түсті. Шара басында 
ат мінген Қызыр атамыз аудан 
халқын жыл басы Наурыз ме-
рекесімен құттықтап, батасын 
берді. 

 Аудан әкімі Бота Серікқы-
зы аудан халқын Наурыз мере-

кесімен құттықтап, ауданның көркейіп, дамуына өз үлестерін қосып 
жүрген азаматтарды марапаттады. Аудандық Мәдениет үйінің өнерпаз-
дары дайындаған мерекелік ән-шашу айтылып, би биленді. Алаңға жи-
налған халық Наурыз көже мен басқа да дайындалған тағамдардан ауыз 
тиіп, бірін-бірі құттықтап, жақсы тілектерін айтты. Наурыз мерекесі 
алаңға жиналған қауыммен жалғасуда.

Жыл басыЖыл басы
Интернатта өткен наурыз

Жылдағы дәстүрге сай Бақанас мектеп-интернатында ұйымда-
стырылатын наурыз мерекесі биыл да өз жалғасын тауып, жоғары 
деңгейде өткізілді.

Аталмыш білім шаңы-
рағында ұйымдастырылған 
мерекелік шараға деме-
ушілік көрсеткен «Балқаш 
жолдары» ЖШС-нің ұжы-
мы мектеп оқушылары-
на арнайы дайындаған 
базарлық-тарын тартып, 
аталмыш мекеме басшы-
сы Асқар Ибраев арнайы 
сөз кезегін алып, бүлдір-

шендердің болашақта ел үмітін ақтайтын азамат болуларына тілектес 
екенін жеткізді. Сонымен қатар аудандық білім бөлімі басшысының 
міндетін атқарушы Шолпан Қошаханова іс-шараның өтуіне демеушілік 
көрсеткен ауданның Құрметті азаматтары Асқар Ибраев пен Нарымбет 
Әбдібаевқа ризашылығын білдіріп, алғысын айтты.

Сондай-ақ аудандық тарихи-өлкетану музейінің өлкетанушысы Зәу-
реш Демеуқұлова мен аудандық Мәдениет үйінің директоры Фархат 
Жылгелдиев наурыз мерекесінің ерекшеліктеріне баса тоқталып, ұлттық 
салт-дәстүріміздің ерекшеліктері жайында өз ойларын ортаға салып, әң-
гіме өрбітсе, білім шаңырағының кітапханашысы Жанна Нахақызы және 
мектеп оқушылары жыл сайын дәстүрлі түрде өткізіліп жүрген іс-шара-
ның демеушілеріне ризашылықтарын білдіріп, алғыстарын жаудырды.

Наурызнама онкүндігінің іс жоспарына орай «Ұлттық киім күні» ұй-
ымдастырылған концерттік бағдарламада республика көлемінде өнер 
көрсетіп жүрген Исахан Сүлейменов, Нұржан Әбусағатов, Жәлел Ра-
манқұлов, Айбек Қалыбаев, Сәуіржан Төлеш сынды өнер жұлдыздары 
әуелете ән шырқап, көпшілікке көтеріңкі көңіл-күй сыйлады. 

Концерттік бағдарлама аяқталғаннан кейін ауданның бас имамы 
Нұрдәулет Төрежанов Құран кәрім бағыштап, батасын берсе, мере-
келік шараға арнайы келген қонақтар көпшілікке жайылған ақ дастар-
ханға жайғасып, наурыз көжеден ауыз тиді.

Шара соңында аталмыш білім шаңырағының директоры Гүлнара 
Мукумова жиналған көпшілікке ризашылығын білдіріп, демеушілік 
көрсеткен азаматтарға аудан әкімдігі атынан алғыс білдірді.

Аудан азаматтарының демеушілігімен ұйымдастырылған мерекелік 
шарадан мол әсер алған мектеп оқушыларының көңіл күйлері бір кө-
теріліп, қуанып қалды.

Өз тілшімізден.

Анарбекке ашық хат!Анарбекке ашық хат!

Сонымен әлқиссамызды бастай-
ық. А.Бердібаев мырза дұрыс ай-
тады, ақпараттық ағынның толас-
тамай тұрған кезінде хабарды тез 
жеткізетін әлеуметтік желінің 
алдыңғы қатарға шыққанын мой-
ындауымыз керек. Алайда, бұл 
дәстүрлі басылымның дәурені кетті 
деген сөз емес. Оған автор алыс-
жақын шет елдердегі дәстүрлі ба-
сылымдарды мысалға келтіреді. 
Дәстүрлі басылым саналған газет-
тің елмен бірге жасай беретінін тіл-
ге тиек етеді. Дұрыс ақ. 

Біз әңгімені он сегізінші ғасыр-
дан бастамай, мақаланың бізге қа-
тысты керек жеріне ғана үңілейік. 
Мақалаға ары қарай көз жүгіртсек, 
одан ұққан тобықтай түйініміз сол, 
мақала авторының ойы «облыстық 
«Алатау арайы» газеті ардагерлер 
туралы жазып жатыр, сол жетеді, 
бізбен қосарланып, бәйгеге түскен 
аттай енді үй ішінен үй тігіп, «Ала-
тау ардагері» деген жеке дара газет 
ашқаны қалай?» дегенге келеді. 
Автор шамасы терезе сыртында 
кешегі бір-екі ғана газеті бар соци-
алистік заман емес, нарық заманы 
екенін естен шығарғандай.

 Базарға барсаңыздар бір затты 
сатып жатқан бірнеше дүңгіршек-
ті көресіз. Сонда бір дүңгіршектің 
сатушысы «осы затты мен ғана 
сатамын, қалғандарың сатпаңдар» 
дегенін қалай қабылдайық? «Ала-
тау арайында» ардагерлер туралы 
қосымша бет шығатынын білеміз. 
Онда ардагерлер туралы ғана емес, 
денсаулық, білім, экономика, заң 
туралы да материалдар шығып 
жатады. Ертең бір азамат шығып, 
медициналық, болмаса білім әлемі 
төңірегінде газет шығарам десе, 
«біз жазып жатырмыз, сендердің 
үй ішінен үй тігіп, салалық газет 
шығарам дегендерің бекер» деу ке-
рек пе? Олай деуі нарықтың заңдық 
жолын айтпағанда, қаншалықты 
адамдық этикаға сай? «Менің атым 
жүре тұрсын, сенің атың тұра тұр-
сын» дегенге келгені ме? Заң туралы 
материалдар шығатыны да байқа-
лады. «Біз жазып жатырмыз, сен-
дердің газет шығарғандарың бол-
майды» деген сарында «Адамдарға 
заң қажет пе?» деп мақала жазып, 
«Заң» газетіне қарсы тұратын бол-
са, қай сасқандық?! Қазір облыс 
көлемінде ардагерлерден де бөлек 
салалық газеттер баршылық. «Сен-
дер шығармаңдар, біздің жазғаны-
мыз жеткілікті» деп, іштарлық жа-
сап, қай газеттің табалдырығына 
жатып аламыз?

Анарбек Бердібаев айтқандай, 
облыс көлемінде бір де бір арда-
гердің «облыстық «Алатау арай-
ында» ардагерлер туралы қосымша 
бет шығып жатыр, сол бізге жетеді, 
сендердің газеттерің керек емес» 
дегенін естіген жоқпыз. Олардың 
жоғын жоқтайтын төл газеттерінің 
дүниеге келгеніне қуанып, бата 
бергендері болмаса. Ол ол ма? Ре-
спублика көлемінде ардагерлердің 
төл газеті бар алғашқы облыс 
екеніміз республикалық басқосу-
да ерекше аталып өтіп, басқаларға 
үлгі болып, қолдау тауып, бұл күн-

дері басқа облыстарда да осы аттас 
газет шығару ісі қолға алынып жа-
тыр. Оған кім қарсы болып жатыр? 
Бізден басқа ешкім де.

- Еліміздің, әр облыс, аудандар-
дың тыныс-тіршілігін шынайы 
жеткізетін газеттердің оқырман-
дары азайып бара жатқанда, басқа 
салалық, арнайы газеттер шығару 
«бүйректен сирақ шығару» емес 
пе? Мәселен, Алматы облыстық 
қоғамдық-саяси газеті деп айдар 
таққан «Алатау ардагері» атты ба-
сылымды тек ардагерлердің өздері-
нен басқа кім оқиды? Бұл ардагер-
лерді халықтан бөліп тастау болмай 
ма?-дейді Анарбек Бердібаев одан 
әрі. 

Мен айтар едім, керісінше өрке-
ниетті елдерде бұқаралық ақпарат 
құралдарының көп болғаны дұрыс 
деп. Ал оқырман өзіне қажетті дү-
ниені қай газеттен тапса, сол га-
зетті жаздыртып, сол жерден алса 
оған кім қой деген екен? «Алатау 
ардагері» газетінің аудиториясы не-
гізінен ардагерлер болғандықтан, 
соларға арналғандықтан біздің га-
зетті заң, медицина салаларының 
өкілдері емес, ардагерлер оқы-
мағанда кім оқуы керек? 

Облыстық «Алатау арайы» га-
зетінің көтеретін мәселесі түрлі 
саланы қамтығандықтан сол же-

келеген салаларды жететін жеріне 
жеткізіп көтереді деп айта алмай-
мын. Әр саланың өзіне тән көтерер 
жүгі ауыр, оны мойындауымыз ке-
рек. Облыстық газет бетіндегі са-
лалық қосымша беттер аздық етеді. 
Ол қосымшалар ардагерлердің са-
ласын төл газеті секілді кеңінен 
ашып көрсете алмайды. Ардагер-
лер туралы қосымша айына көп 
болса екі рет екі бет болып шыға-
тын шығар. Одан көп шығаруға 
басқа салаларды да қамту керек 
болғандықтан мүмкіндік жоқ екені 
анық. Ал «Алатау ардагері» газеті 
айына төрт-бес рет шығып, өз ауди-
ториясына кем дегенде 20-25 беттік 
материалдарын ұсынады. Арда-
гер үшін қай газет тиімді? Таразы 
басына салмай ақ қояйық. Мақала 
авторы осыны ақ арифметикаға са-
лып салыстыра салса болар еді.

Автор «салалық газет сала 
адамдарын облыс жұртшылығынан 

бөліп тастайды» деген пікірді алға 
тартады, «Медицина газетін аша-
тын болсақ, денсаулық сақтау са-
ласының адамдарын халықтан 
бөліп тастайды» деп айта аламыз 
ба? Бұл-мүлдем қате түсінік. Қайта 
салалық басылым арқылы сол сала-
ның тыныс-тірлігін молынан ашып, 
халыққа жеткізу анағұрлым тиімді 
екенін өмір көрсетіп отыр.

Егер «Алатау арайы» газетінің 
тиражы азайып бар жатса, оған 
«Алатау ардагері» газетінің еш қа-
тысы жоқ. Бұл газет ешкімнің бақ-
шасына түскен жоқ. Өз бетінше 
тірлік жасап жатқан басылым. Егер 
оның тиражы бүгінгі күні қанағат-
танарлық жағдайда болса, ол газет 
ардагерлердің іздеп жүріп оқитын 
басылымына айналды деген сөз. 
«Алатау ардагері» газетіне зорлап 
жаздырту бізде жоқ. Әркім өзіне 
керегін алады. Тағы да қайталап ай-
тайын, біздің газетімізге ардагерлер 
жазылып жатса, демек, біз олардың 
жоғын тауып беріп отырғанымыз. 
Олардың сұраныстарын аты жоға-
рыда аталған облыстық газет толық 
қанағаттандырып отырса, ардагер-
лердің газетіне жазылып несі бар?! 
Газет таңдау құқығын ардагердің 
өзіне бергеніміз дұрыс емес пе?!

 Енді онда жұмыс істейтін қа-
ламгерлерге келейік. Онда үш адам 

істей ме, жоқ «Алатау арайы» га-
зетінде секілді отыз адам істей ме, 
мәселе онда емес. Мәселе түпкі 
нәтижеде. Қанша адам істесе де 
ол газеттің ішкі «асханасы». Әрі 
ондағы жарияланып жатқан мате-
риалдар ешқайдан ешқашан «жи-
ендік» жасалып келіп жатқан дү-
ние емес. Газет қызметкерлерінің 
маңдай терлерімен және штаттан 
тыс қоғамдық тілшілердің жібер-
ген материалдары негізінде шығып 
жатыр. Олар кімдер дегенге кел-
сек, автордың көзін жеткізу мақса-
тында артық болмас, мақаламызда 
тізе кетейік. Қарасай ауданынан 
Қазақстан Журналистер одағының 
мүшесі Қанат Тәкебаев, Қонаев 
қаласынан Қазақстан Журнали-
стер одағының мүшесі Зарыққан 
Есілбаев, Еңбекшіқазақ ауданынан 
Қазақстан Журналистер одағының 
мүшесі Әбілбек Айтақынов, Ұйғыр 
ауданынан Рая Сартолова, Жамбыл 

ауданынан Күмісжан Пармашқызы, 
Іле ауданынан Дәулетбай Жамалбе-
ков пен Төрткен Кененова, Балқаш 
ауданынан Бақтығали Дәуітбаев, 
Райымбек, Кеген аудандарынан 
Гүлбақыт Сағымбекова, тағы басқа 
айта берсек көп, азаматтар газет 
редакциясымен бірлесіп, қоян қол-
тық жұмыс жасауда. Бұдан бөлек 
облыс көлеміндегі аудандық арда-
герлер ұйымдары төрағаларының, 
аналар кеңесі төрайымдарының, 
«Алатау жастары» қоғамдық ұй-
ымының аудандық филиалдары 
жетекшілерінің мақалалары үз-
бей беріліп тұрады. Осыдан басқа 
келісім шарт негізінде облысымыз-
дың әр аймағында тілшілеріміз жұ-
мыс істейді. 

 Газеттің өз басынан басқа әлеу-
меттік желісі де бар. Онда да штат-
тағы өкілдеріміз жұмыс істеп отыр. 
Осы газетке тиесілі www. ardageruni.
kz сайтының Vkontakte, Facebook, 
Telegram әлеуметтік желілерінде 7 
аккаунт жұмыс істейді. Онда 98204 
адам жазылған. Мұны аз аудитория 
деп санамаймыз.

-Баспасөзге жазылу кезінде ау-
данның, ауылдың ардагерлер алқа-
сының басшылары жергілікті га-
зеттерге бәсекелес болып, «атқа 
мініп» жарнамалаулары ерсі емес 
пе?! Қарттарымыз өз отауынан 
бөлініп, қарттар баспасөзін «па-
налауы» дәстүрімізге де жат емес 
пе?-дейді Анарбек мырза.

 Біз айтар едік, қарттарымыздың 
өз газетін «паналауы» ерсі емес 
деп. Оған қуануымыз керек. Қазір 
нарық заманы. Кім не ашам дейді, 
кім не оқимын дейді, оның өз еркі. 
Жұмыртқалайтын күрік тауық си-

яқты «бәрі менікі» деп бауырына 
басып жататын өзімшіл заман емес 
қазір. Қарттардың еркінен тыс же-
кеменшік заты секілді «ардагерлер 
аудиториясы тек біздікі» деп, өз 
отауына кіргізіп қойғандары қалай 
болғаны? «Алатау ардагері» га-
зетінің құрылтайшысы осы газетті 
ашарда «Алатау арайы» газетінен 
рұқсат алуы керек пе еді? 

 Осылай ойласаңыз, ешкімнің 
құқығын шектей алмайсыз, Анар-
бек мырза! Терезеге қараңыз. Оның 
сыртында нарық дәуірі тұр. Қарт-
тарымыз ардагерлер басылымын 
паналаса, өздерінің төл басылымы. 
Олардың да құқығына шектеу қо-
ясыз ба? Бұл жөнінде облыс арда-
герлері өз наразылығын білдіріп, 
газет редакциясына қоңыраулатып 
жатыр. Таяуда газет бетінен олар-
дың ойларымен де таныс боларсыз. 
Олардың да пікіріне құлақ асқаны-
мыз дұрыс шығар. Мүмкін төрелі-

гін біз емес, әңгіме тақырыбына 
айналған ардагерлердің өздері айта 
жатар. Не дер екен?

Ойлай берсең ой түбіне бой-
ламайтының бар. Осындайда бір 
бірімізге «болсын» деп емес, «ме-
нен басқа ешкімде болмасын» деп, 
ауруымыз қалса да, әдетіміз қалмай, 
аяқтан шалып, етегімізден төмен 
тартатын «ерекше» қасиетіміз көз 
алдымызда көлбеңдеп, алдымыз-
дан тағы шыққаны қарынды ашты-
ратындай. Ұлт болып ұйыса алмай, 
оңбай жүргеніміз де осыдан шығар.

Сөздің реті келген соң айтқа-
нымыз. Негізгі ойдан, айтары-
мыздан ауытқымайық. Автор ай-
тып отырғандай, «Алатау арайы» 
облыстағы ресми жалғыз газет 
болса, «Алатау ардагері» облы-
сымыздағы ардагерлердің ресми 
жалғыз газеті емес деп кім айтты? 
«Алатау арайы» газеті секілді бұл 
басылым да ақпарат министрлігін-
де тіркелген, арнайы куәлігі бар. 
Ардагерлердің осы газет қосым-
шасы бетінің төрінен көрінуі әрі 
мақтаныш, әрі мәртебе болу үшін 
ешкім ешкімнің қол аяғын байлап 
тастамаған шығар?! Арайлықтар 
ол үшін тыныш жатқан басқа газет-
тің бақшасына көз алартпай, өздері 
ізденіп, еңбек етіп, мақтаныш пен 
мәртебеге жетуге, сол арқылы газет 
тиражын молайтуға тырысу керек. 

Автор «Алатау арайын» бәйбіше-
ден туған балаға теңеп, зор етсе, 
«Алатау ардагері» газетін тоқалдан 
туғандай кемсітіп, қор ететін секіл-
ді. Олай болмайды, құрметті Анар-
бек мырза. Біз де ол газет секілді 
бұқаралық ақпарат құралдарының 
айдынында жүзуге толық құқымыз 
бар. «Көл тек менікі, онда мен ғана 
жүзуім керек» деу-іштарлық. Жұм-
сартып айтайын десем, басқа теңеу 
таппай тұрмын.

 Айта берсе әңгіме көп. Тоқсан 
ауыз сөздің тобықтай түйініне кел-
сек, әркім өз тірлігін жасап жатқан 
тұста бір біріміздің арбамыздың 
дөңгелегіне ағаш тығып, іштарлық 
жасамайық. Оқырманға «сен ана 
газетті оқыма, біздің газетті оқы» 
дегеніміз-үлкен әбестік. Адами 
этикаға келмейтін іс. Болатын ел-
дің балаларының сөзін айтайық 
дегім келеді. Оқырман қауым бай-
қаған шығар, мен Анарбек мырзаға 
қаратып жазған хатымда «іштар-
лық» деген сөзді бірнеше рет қай-
таладым. Ол тегін емес. Автордың 
жазғанына берген бағамыз-осы.

 Осы жолдардың авторы мен 
облыстық «Алатау арайы» газеті-
не үлкен шығармашылық табыс 
тілеймін. Оқырмандары көп бол-
сын. Ардагерлер туралы шығарып 
жатқан қосымшаларының ғұмыры 
ұзақ бола берсін. Олар туралы қос 
газет жарысып жазып жатса, ол 
артықтық етпейді. Ардагерлерден 
алып жатқан батамыз арайлықтарға 
да жұғысты болсын. Аудитория, 
ардагерлердің ақпарат айдыны екі 
газетке де жетеді. Газеттің тиражы 
аз болып жатқанын екінші газет-
тен көрмесе де, оның астарында 
іштарлықтың байқалғаны азамат-
тығымызға сын болмақ. Құдырет 
иесі өзгелерге деген көңілімізді кең 
етсін.

Құрметпен,
 «Алатау ардагері» газетінің 

арнаулы тілшісі,
 Қазақстан Журналистер 

одағының мүшесі 
Алтынбай СИҚЫМБЕК.

АРДАГЕРЛЕРГЕ ГАЗЕТ ӨТЕ ҚАЖЕТ!АРДАГЕРЛЕРГЕ ГАЗЕТ ӨТЕ ҚАЖЕТ!
Бұл мақала жазылмас па еді, кім білсін, Қазақстан Журналистер одағының мүшесі, ең-

бекшіқазақтық Анарбек Бердібаев мырзаның Алматы облыстық «Алатау арайы» газетіне 
таяуда ғана «Ардагерлерге газет қажет пе?» деген мақаласы шықпаса. Онда автор «Алатау 
арайы» газетінде ардагерлерге арналған арнайы қосымша бар, сол жеткілікті, одан артық 
оларға арнап бәсекеге түскендей «Алатау ардагері» секілді жеке дара газет шығару «бүй-
ректен сирақ шығару» емес пе?» деген ойды алға тартады. Шын мәнінде солай ма? Айтар 
ойымызды таразы басына салып көрелік. 

Төл газеттің болғаны Төл газеттің болғаны 
жақсыжақсы

Алматы облыстық «Алатау арайы» газетінде ардагер-
лерге арналған қосымшасы бар екенін білеміз. Алайда, 
ол қосымша «Алатау ардагері» газеті сияқты облыс арда-
герлерінің тыныс-тірлігін толыққанды беріп, насихаттап 
жатыр деп мен айта алмаймын. Аздық ететіні айтпаса да 
түсінікті. Оған «қосымшамен шектеліп жатырсыңдар» 
деп арайлықтарды кінәлаудың қажеті жоқ. Одан артық 
олардың мүмкіндіктері де жоқ. Облыс ардагерлерінің бәрі 
бірдей ол қосымшада өз ойын айта алмайтыны белгілі 
жағдай болатын. 

Осы орайда облыс көлемінде шығып жатқан «Алатау ар-
дагері» газеті ардагерлердің жоғын жоқтайтын, көлеңкеде 
қалған, кешегі еңбек адамдарының, бүгінгі зейнеткерлердің, 
ардагерлердің тыныс-тірлігін көрсетуде өте қажет басылым 
деп санаймын. Ардагерлердің тірлігін көрсететін жеке ба-
сылымды ардагерлер көптен бері армандап жүрген еді.

Мақала авторы айтқандай, жалпы салалық газеттер шыға-
ру-«бүйректен сирақ шығару» емес, уақыттың талабы. Кез 
келген газеттің қосымшасы дербес төл газет сияқты бола ал-
майды. Жәй мысал үшін айта кетейік, «Алатау арайы» газеті 
ардагерлерге арнап айына екі қосымшасын, яғни газеттің екі 
бетін ғана шығаратын болар. Одан көп шығаруға басқа сала-
лар да болғандықтан мүмкіндігі жоқ. Ал «Алатау ардагері» 
айына 4-5 номер шығарады. Демек, айына 25 беттік матери-

алдар ардагерлер тынысына арналады екен. Қайсысы арда-
герлерге пайдалы? 

Бұл газет аға ұрпақтың мәселесімен қатар жастар саясатын 
насихаттауды да өзінің міндеті санап, осы бағытта айтар-
лықтай жұмыс жасап жатқаны анық. 

Осы газет ашылғанда қуанғандардың бірі мен едім. «Алатау 
ардагері» газеті облыс ардагерлеріне ғана емес, облыстағы 
аналарға, сол секілді облыстағы жастарға керек басылым. 
Қоғам дамуына қызмет жасайтын бұл басылымның ғұмыр 
жолы ұзақ болуын тілеймін. Мен үшін ардагерлердің төл га-
зеті болғаны жақсы. Одан біз ұтпасақ, ұтылмасымыз анық.

Б.СҚАБАЕВ,
Балқаш аудандық ардагерлер ұйымының төрағасы.

Айтарым барАйтарым бар

Біріншіден, «Ардагерлерге газет қажет пе, 
қажет емес пе?» деп пікір таластырудың өзі 
артықтау. Өйткені облыстық, қалалық, ау-
дандық басылымдардың қайсысының бол-
масын көзқарақты оқырмандарының сан 
жағынан көш бастайтыны осы - аға буын 
өкілдері. Баспасөзге жазылу науқанына 
ықыластық танытып, оның шын жанашыр-

лары да-ардагерлер. Оны ешбір басылым-
ның редакторлары жоққа шығара алмайды. 
Өйткені ардагерлер жастайынан кітап пен 
газет-журналдарды жастана оқып, сонымен 
сусындап өскен, рухани бұлақтан қанып іш-
кендердің санатында. Маған мақала тақы-
рыбының тұрпайылау көрініп тұрғандығы 
сондықтан.

Екіншіден, «Салалық, арнайы газеттер 
шығару «бүйректен сирақ шығару» емес 
пе?» деген сауалдың өзі қарадүрсіндеу. 
Қазір нарық заманы. Тәуекелге бел буып, 
түрлі кәсіпті меңгеріп жатқандардың берік 
ұстанған бағыты-нарық заңдылығы. Үкімет 
те «кәсібіңді аш та, жұмыс істе» деп отыр. Ал 
облыс ардагерлерінің сұранысы ескеріліп, 

төл басылымы жарық көріп жатса, бұған 
кімнің қандай таласы болуы мүмкін?

Үшіншіден, соңғы 10 жылдың бедерінде 
газет тиражын көтеру, яғни оқырмандардың 
санын көбейту-кез-келген басылым ұжымы-
ның бас ауруы. Оны Қонаев қалалық «Нұрлы 
өлке» газетінде бас редактордың орынбаса-
ры болып жұмыс істеген 12 жыл ішінде та-
лай мекеме мен кәсіпорындардың табалды-
рығын тоздырған маған аса таңсық та емес.

Көз ілеспес жылдамдықпен дәуірі жүріп 
тұрған әлеуметтік желілер мен интернеттің 
қоғамға сіңісті болып, кеңінен таралуы га-
зет-журналдардың адымын тұсап тұрғанын 
дәл бүгінгі таңда ешкім жоққа шығара алмай-
ды. Қандай басылым болмасын тығырықтан 
шығар жолды өздері іздеп, айла-амалдарын 
қарастырып жатқандары тек өздеріне ғана 
аян. Мақала авторының «Баспасөзге жа-
зылу кезінде ауданның, ауылдың ардагерлер 
алқасының басшылары жергілікті газеттерге 
бәсекелес болып, «атка мініп» жарнамалау-
лары ерсі емес пе?!» деген сөз саптасына 
айтар уәж әрбір оқырман өз таңдауын жа-
сайды. Бұл жерде менеджердің іскерлігі мен 
ұйымдастырушылық қабілеті алдыға шыға-
тындығын ұмытпасақ керек. 

Төртіншіден, мәселен, Қонаев қаласында 
9 мыңнан астам еңбек ардагерлері бар. Бірақ 
олардың барлығы жаппай «Алатау ардагері» 
газетіне жазылып жатқан жоқ. Әрқайсы-
сының өздерінің таңдап, сүйіп оқитын га-
зет-журналдарына жазылуға құлықты.Десе 
де жыл сайын күзгі, жазғы мезгілдерде ай-
налып келіп тұратын баспасөзге жазылу нау-
қаны барысында үгіт-насихат жұмыстарын 
өрістетудің ықпалын арттыру газет пен оқыр-
ман арасындағы кері байланысты нығайту оң 
нәтиже беретіндігін ұмытпаған жөн. 

Бесіншіден, қазақ тілді газет пен журнал-
дардың саны артып жатса, қуануымыз ке-
рек.«Бас-басына басылым ашпай, үй ішінен 
үй тікпей» деп «айғайға ойбай қоспай», газет 
сататын дүңгіршектерде самсап тұрған «орыс 

тіліндегі басылымдар неге көп?» деген сау-
алға бас қатырып, мәселе көтерсе одан гөрі 
маңыздырақ болар еді. Бұқаралық баспасөз 
құралдарының шоғырына «Алатау арада-
герінің» қосылғанына тілекші болып, ақжол 
тілесек әлдеқайда жарасымды болмас па?

Бәсекелестік бар жерде ілгерілеу бола-
ды. Бәсекелестіктің түпкі міндеті - өзі және 
басқалар үшін игіліктер жасау. Ал бұған 
жету үшін ізденіс, еңбек, жасампаздық және 
нәтиже керек. Оның жалпыға ортақ сипа-
ты - әріптестерінен қорғану, үзеңгілес жүру 
және басып озу. Осы үш түрлі сипат бәсе-
келестіктің қай саласында да өміршеңдігін 
жоғалтпайтын құндылықтар болып санала-
ды. Менің пайымдауымша, өкінішке орай 
мақала авторы Анарбек Бердібаев осыны 
ескермеген сияқты.

 «Алатау арайы» мен «Алатау ардагері» 
газеттері ортақ сипатты қатар еншілеп, жур-
налистік ынтымақтастыққа сызат түсірмей, 
бірінің жетістігіне екіншісі сүйініп жүрсе, 
әлдеқайда жарасымды емес пе? Бөлісе алмай 
жүрген түгіміз де жоқ. Айналып келгенде 
илеп жүргеніміз бір терінің пұшпағы екенді-
гін ұмытпайық.

Зарыққан ӘБІЛҚАСЫМҰЛЫ,
Қазақ журналистикасының қайраткері,
Қонаев қаласы мен Балқаш ауданының 

Құрметті азаматы. 

Айтарым барАйтарым бар

ОРТАҚ СИПАТ-ӨМІРШЕҢДІКТІҢ ОРТАҚ СИПАТ-ӨМІРШЕҢДІКТІҢ 
КЕПІЛІ КЕПІЛІ 

Қазақстан Журналистер одағының мүшесі Анарбек Бердібаевтың Ал-
маты облыстық «Алатау арайы» газетінің кезекті нөмірінде жарияланған 
«Ардагерлерге газет қажет пе?» деген мақаласына орай ардагер-журна-
лист ретінде өз ойымды пікірімді білдіруді жөн көрдім. Иә, әркім өзінің ой-
пікірін ашық білдіруге құқылы. Оған шектеу қойылмауы да керек. Десе де, 
«Айтпаса, сөздің атасы өлетін» болып тұр.

Міне, Ұлы Отан соғысының жеңіспен 
аяқталғанына да 80 жыл. Бұл көп уақыт 
болып көрінгенімен, дүниені дүр сіл-
кіндірген осынау дүрбелең кезеңнің 
қиын-қыстау сәттері күні бүгінге дейін 
көпшіліктің есінде екені рас.

Ескерткіш Ескерткіш 
орнатылатын орнатылатын 

болады болады 

Жеңіс оңайлықпен келген жоқ. Сұм соғы-
стың зардабын мыңдаған қала, милион-
даған адам көргені анық. Шындығында да, 
бұл-сол кездегі Кеңес халқының ержүрек-
тілігі мен төзімділіктерін паш еткен тарихи 
мезгіл. Ұлы Жеңіс жолында қазақ ұлты да 
жанын пида етті. Қазақстандық жауынгер-
лер Брест қамалынан бастап Берлинге дейін 
барып, ел үшін етіктерімен қан кешті. Олар 
Сталиниград түбіндегі жертөлелерде, Дне-
пр өткелінде, Москва мен Ленинград үшін 
болған ұрыстарда ерліктің ерен үлгісін көр-
сете білді. Украинаны, Кавказды, Белорус-
сияны, Қырымды, Прибалтиканы азат етті, 
Польша, Румыния, Венгрия, Чехословакия, 
Болгария, Германия жерлеріндегі майдан 
жолдарында Жеңіс туын көтеріп өтті. Жал-
пы, Ұлы Отан соғысы жылдарында қандас 
қаһармандарымыз қатыспаған бірде бір 
шайқас болмады.

“Біздің жеріміз бен елімізге деген жа-
лынды отты сезіміміз қандай темiрдi бол-
са да ерiтiп, күйдiрiп жiбере алады. Бiздiң 
үрейдi жеңетiн ең күштi қаруымыз бар, ол 
– Отанға деген сүйiспеншiлiк.» Бауыржан 
Момышұлы айтқандай, осы сұрапыл соғы-
ста әр бір қазақстандық азаматтың Отаны 
үшін еткен ерен ерлігін ел ешқашан ұмыт-
пайды.

 Қанқұйлы соғысты бастарынан өткерген 
майдангерлердің өздері бүгінде ортамызда 
жоқ. Алайда, ерліктері елге мұра, ұрпаққа 
ұран болған сол асыл жандар санадан сы-
зылып, ойдан өшпеуі тиіс. Біздің Панфи-
лов ауылдық округі ақсақалдар кеңесінің 
бастамасы бойынша Панфилов ауылында 
ҰОС ардагерлеріне ескерткіш орнату қолға 
алынуда. Бұл ескерткіш-тахтада Панфилов, 
Арқабай, Түзусай ауылдарынан соғысқа қа-
тысып келіп, бейбіт өмірде еңбек етіп қай-
тыс болған 175 жерлестеріміздің аты-жөн-
дері жазылатын болады. Осы тізімнің 
ішінде Жансеріков Құдайберген соғыста 
көрсеткен ерліктеріне сай екі рет Кеңестер 
Одағының батыры атағына ұсынылып, ала 
алмай қалған батырымыз бар. Бұл соғыс 
ардагеріне Панфилов ауылынан бір көше 
берілді. Жеңістің 80 жылдығына орай 2 
ҰОС ардагеріне көше атауын беру туралы 
аудан әкімінің атына ұсыныс берілді.

«Ұлы Жеңіс-Қазақстан тарихының 
жарқын беттерінің бірі. Бұл қан майданда 
от кешкен соғыс ардагерлері мен сол жыл-
дарда «Бәрі де майдан үшін, бәрі де жеңіс 
үшін» деп, құлақтары жастыққа тимеген 
тыл ардагерлерінің де мейрамы» екендігі 
айдан анық. Табан ет, маңдай термен кел-
ген осы Ұлы Жеңіс батыр бабаларымыздың 
қаһармандық рухы ұрпақтан- ұрпаққа өне-
ге болады деп санаймын. «Ерлік ешқашан 
ұмытылмайды!”

Н.МЫҚТЫБАЕВА,
Панфилов ауылдық округі 

әкімінің орынбасары. 

Қашаннан бері «Ардагерлерге ненің қажет, 
ненің қажет еместігін» Анарбек балам ше-
шетін болған. Алдымыз Ұлы Отан соғысы-
на дейін, артымыз одан кейін дүниеге келіп, 
өмірдің сүрлеулі соқпақты жолдарынан өтіп,-
шамамыз келгенше еліміздің өркендеп, да-

муына үлес қосып, осыншама жасқа келген 
біздерді «газет қажет пе?» руханияттан шек-
теу ақылға қона ма? Басқасын айтпағанда 
менің жасым 89-ға келді. Кітап, газет оқу-
мен көзімді ашқан мен «Егемен Қазақстан-
нан» бастап елімізде шығатын бірқатар ба-

сылымдарды , оның ішінде «Алатау арайын» 
осы күнге дейін жаздыртып аламын. 

Ал, «Алатау ардагерінің» жөні айрықша. 
Осы басылымның алғашқы саны жарыққа 
шыққанда замандастарымнан сүйінші сұрап, 
жүрекжарды лебізімді білдірген болатын-
мын. Сол кезде-ақ өзіміздің төл газетіміздің 
жарыққа шыққанына шынайы қуанышымды 
білдірдім. Не үшін? Мен сияқты замандаста-
рым да әлеуметтік желіге шықпайды. Жаса-
рымызды жасап, асарымызды асаған біздерді 
саясат та қызықтырмайды. Біз өзімізге қа-
жетті рухани құндылықты баспасөзден ала-
мыз. Біздерді, облысқа еңбегі сіңген еңбек 
ардагерлерің, әр түрлі деңгейдегі басшылық 

қызметте болған азаматтардың, аяу-
лы аналардың өмір жолы, ардагер-
лердің аудандық кеңестерінің, «Асыл 
ана» қоғамдық бірлестіктерінің жұ-
мысы, тарихи-танымдық мақалалар 
қызықтырады. Бір сөзбен айтқанда, 
«Алатау ардагері» газеті біздің руха-
ни құндылықтарға байланысты бар-
лық сұранысымызды толық қанағат-
тандырып отыр.

«Болар елдің баласы бірін бірі ба-
тыр дейді» демекші, асылдың сы-
нығы, көненің көзі, өткенді бүгінге 
жалғап отырған аға буын өкілі-ар-
дагерлер үшін шығып жатқан ба-
сылымға тілектестік білдірмей, 
керісінше күндестік танытып отыр-
ған Алматы облысындағы аға га-
зет «Алатау арайының» түпкі мақ-
сатының қандай екендігін мен 
түсіне алмадым. Сонда біз не істесек  
те, Анарбектен рұқсат сұрауымыз ке-
рек пе?

 «Ардагерлерге газет қажет пе?» 
Әрине, қажет. Өйткені, ол-біздің 
өміріміздің айнасы.

Төрткен КЕНЕНҚЫЗЫ, 
Қазақстанның мәдениет қайраткері, 

Алматы облысының және
 Іле ауданының Құрметті азаматы. 

АНАРБЕКТЕН АНАРБЕКТЕН 
РҰҚСАТ СҰРАУЫМЫЗ РҰҚСАТ СҰРАУЫМЫЗ 

КЕРЕК ПЕ?КЕРЕК ПЕ?

Ұлы Жеңіске-80 жыл!Ұлы Жеңіске-80 жыл!

Алматы облыстық «Алатау арайы» газетінің үстіміздегі жылдың 25 
қаңтарындағы 7-ші санында шыққан Анарбек Бердібаевтың «Ардагер-
лерге газет қажет пе? » деген тақырыппен шыққан мақаласын оқып, 
қатты назаландым.



Жарияланған мақа ла ав  то  р  ла  рының 
пi кiр лерi ре  дак ция көз қа расын 

бiл дiр мейдi.

СобытиеСобытие

НАУРЫЗ - 
праздник из глубины веков

Күлімдеген шуақты көктеммен 
бірге қазақ даласына жер әлемді 
жайнатып, әнші құстарды сай-
ратып, көктем тойын тойлатып, 
Әз-Наурыз келді. Осыған орай, Ре-
спубликалық Наурыз мерекесіне 
арналған онкүндік шеңберінде Ке-
ген ауылының орталық алаңын-
да 18 наурыз -«Ұлттық киім» күні 
аталып өтті. 

Ұлттық киім-кез келген халық мәдени-
етінің ажырамас бөлшегі. Ол-жай ғана 
киім емес, бүтін ұлттың бет-бедерін ай-
қындар ұлан-ғайыр тарих. 

Іс-шараның мақсаты-салт-дәстүр мен 
мәдени мұраны сақтап, қазақтың ұлт-
тық киім үлгілерін көпшілікке насихаттау 
арқылы қазақтың киім кию үлгісін замана-
уи жаңғырту.

Орталық алаңда заманауи стильдегі ұлт-
тық костюмдер киген бірқатар мекеме-
лердің қызметкерлері, аудан тұрғындары 
мен оқушылардың шеруі өтіп, көпшілік-
ке мерекелік көңіл-күй сыйлады. Ұлттық 
киім киген керуенге ақ жаулықты әжелер 
шашу шашып, құтты болсын десті. 

Мерекені жаңа форматта атап өткен ау-
дан әкімі Нұрбақыт Теңізбаев:

- Бұл күні адамдар өздерінің мәдениеті 
мен тарихына, ата-бабаларына құрмет көр-
сету және өз мұраларын басқалармен бөлісу 
үшін ұлттық киім киеді. Ұлттық киіміміз-
ге жай киім ретінде емес, бүтін бір ұлттың 
бет-бейнесін айқындайтын мұра, сан ғасыр-
лық тарихы бар көркем туынды деп қарауы-
мыз керек. Сондықтан, бүгінгі мереке құт-
ты болсын! Ауданымыз тек биіктен көріне 
берсін!- дей келе, қазақтың ұлттық киімдері 
өзге халықтарға ұксамайтын өзіндік ерек-
шеліктерімен көшпелі тіршілікке сәйкес қа-
лыптасқандығын атап өтті.

Аудандық маслихат төрағасы Алмасбек 
Нұғман Наурыз мейрамымен құттықтап, 
ұлттық киімді ұлықтауды ерте жастан бала-
ларға түсіндіріп, ұлттық құндылығымызды 
дәріптеу мен күнделікті киюге ұмтылудың 
оң бастама екенін тілге тиек етті.

- Бүгін халық рухының кеңдігін, таңға-
жайып күйін бейнелейтін ұлттық киімнің 
дизайны мен көркемдігіне, қайталанбас 
өрнегіне тамсанып, бұл өнердегі бай мұра-
ны зерттеп, одан шабыт алатын күн,- деген 
аудандық ақсақалдар алқасының төрағасы 
Сабыр Досымбеков көпшілікке наурыз ба-
тасын берді. 

Іс-шара барысында ақ жаулықты ана-
лар дайындаған сүт өнімдерінен жасалған 
құрт, ірімшік, май, қатық, наурыз көже 
және басқа қолөнер бұйымдарының көр-
месі ұйымдастырылды. Өнерлі жастар 
Наурыз мерекесіне орай күмбірлетіп күй 
шертіп, көркем би, әсем әндерін тарту етті.

Қазақы киімнің барша сәнділігі оның 
ою-өрнегінде, әрбір әшекейінде халқымыз-
дың тарихының, ой-дүниесінің қайталан-
бас көрінісі жатыр. Сондықтан, дәстүріміз-
ге сай, атадан-балаға мирас болып келе 
жатқан ұлттық киімдерді ұлықтау мақса-
тында өткен «Ұлттық киім» күнінің маңы-
зы зор.

Дәурен ЕРМЕКБАЙ.
Кеген ауданы.

НаурызНаурыз

Ұлттық киім ұлықталған күн

В первой мы увидели, как в ста-
рину, с помощью шерсти, женщи-
ны изготавливали войлочные ков-
ры - текемет, алаша, накидки на 
юрту - узюк, туырлык. У другой 
юрты организовали мини-выставку 
настоящих картин местных худож-
ников на темы номадства, кочевой 
жизни и многообразной природы 
Казахстана. В третьей юрте гостей 
встретили воины в доспехах жи-

гитов, участвовавших в военных 
походах. В других - жилищах степ-
няков - домашняя утварь (астау, 
торсык, куман, саба, булкыншак и 
др.), в числе которых кубы - древ-
ние сосуды для взбивания айрана, 
шубата, молока. А прямо за юр-
тами стояли дымящие самовары, 
большой казан. Рядом две женщи-
ны бойко катали тесто, разрезая 
на косые кубики. Через минуту их 

бросали в казан и тут же вылавли-
вали из кипящего масла горячие ба-
урсаки. Готово! 

Здесь чувствовали раздолье дети 
и подростки. Борьба, перетягива-
ние каната, шахматы, тогыз кума-
лак, поднятие гири, армреслинг и 
другие виды спорта на их выбор. А 
тем временем на главной площади 
продолжалось театрализованное 
представление, костюмированное 
действо - приход Наурыза на свя-
щенную казахскую землю. Веду-
щие объявили об открытии бюста 
выдающемуся философу Востока 
Аль-Фараби, чьё имя присвоено 
школе номер 46. В церемонии при-
няли участие аким города Алатау 
Аркен Утенов и председатель об-
ластного филиала РОО «Организа-
ция ветеранов» Ерболат Турумбе-
тов.

После музыкально-танцевальной 
паузы слово предоставили акиму 
города Алатау Аркену Утенову. Он 
поздравил всех жителей и гостей со 
светлым праздником Наурыз, поже-
лав счастье и благополучие каждой 
семье. Ерболат Сапарович, также 
выступивший как представитель об-
ласти, поздравил присутствующих 
с прекрасным праздником Наурыз. 
Пожелал каждой семье здоровья и 
мирного неба. Вкратце напомнил, 
о чем говорил на недавнем наци-
ональном курултае в Борабае наш 
президент Касым-Жомарт Токаев. 
Наряду со многими вопросами, в 

частности в налого-
вой сфере, были во-
просы о социальной 
ориентированости го-
сударства, нравствен-
ности и ду ховности 
нации. Один из них 
президент сформули-
ровал так: «Знания, 
данные без воспита-
ния - злейший враг 
человечества.» В прошлом году в 
школах была запущена программа 
«Быртутас тарбие». Конечная цель 
проекта - воспитание патриотично-
го, образованного, созидательного  
поколения cоответствующего идеа-
лам концепции «Адал азамат». 

После торжественной части со-
стоялся обход руководством города, 

депутатами и гостями организован-
ных выставок, представлений, об-
рядов, игр, мини-сценок. 

С праздником вас, жители нового 
города Алатау!

Рамазан ЕЛЕШЕВ, 
город Алатау

ҰЛТТЫҚ КОЛЛЕДЖДЕР 
ЛИГАСЫ ТАЛҒАРДА

Талғар ауданында орналасқан. Талғар 
жоғары медициналық колледжінің спорт 
залында ұлттық колледждер лигасының 
облыстық кезеңі өз жалауын көтерді.

Мұнда өтетін жарыс біраз күндерге жалға-
сатын болады. Еліміз бойынша студенттер 
арасындағы бұқаралық спорттық-патриоттық 
іс-шаралары көбірек және жиі ұйымдасты-
рылса дегіміз келеді. Елімізде спортты серік 
еткен жалынды жастарымыз көп болсын. Ірік-
телген студенттеріміз ел біріншілігінде топ 
жарып чемпион атансын, сәттілік тілейміз.

Жандос ҚУАНЫШБАЙҰЛЫ. 

«Ардагерлер ұйымы» республикалық қоғам-
дық бірлестігі Ұйғыр аудандық филиалы ауда-
нымызда және облысымызда жауапты қызмет-
тер атқарған, бүгінде сол бейнеттің зейнетін 
көріп жүрген жерлесіміз, ауданымыздың «Құр-
метті азаматы», «Алматы облысының құрметті 
ардагері» Бидайбеков Зәріпке Алматы облыс-
тық маслихатының 2025 жылғы 20 науры-
здағы 35-188 шешімімен «Алматы облысының 
құрметті азаматы» атағы берілуімен құттықтай 
отырып, зор денсаулық, бақытты қариялық, от-
басына амандық тілейді.

Аудандық ардагерлер ұйымы.

Недавно в посёлке Ынтымак Илийского района, ныне став-
шим частью нового города Алатау, прошла встреча праздни-
ка Наурыз. Его особенность - жители села и гости отмечали 
его в новом статусе. Заехав в Ынтымак с восточной стороны, 
от трассы Алматы-Қонаев, сразу окунулись в праздничную 
атмосферу. Масса припаркованных машин, людской водо-
вород, ярмарка товаров, очереди за сладостями, көже, шаш-
лыками, разноцветные шары, музыка... Зайдя на террито-
рию самой школы номер 46, заметили: здесь тоже «яблоку  
негде упасть». Слева - череда юрт... У каждой своя специали-
зация. 


